
Kolaboratzaileak:
Txomin Garmendia, Antselmo Larrarte, Aitor Usandizaga, Garazi Kamio, Iban Balerdi, Joxin Azkue,
Mikel Manzisidor, Arantxa lartza, Odei Esnaola, Inaki Sorarrain, Ainara Loyarte, Ander Leon,

Jon Iraola, lyuya Urrutia, Unai Mendizabal eta Haritz Mujika.

Hiru mailegu aldi
berean el.iburutegian!

iburutegia Euskadiko
e I Irakurketa Publikoko
Sarearen plataforma
bat da, Interneten bidez eduki di-
gitalen irakurketa errazten duena.
Irakurketa hori streaming bidez,
ordenagailuaren bitartez edo gailu
mugikorrak direla medio burutu
daiteke.
Zerbitzu horretara sartzeko:
www.euskadi.net/eliburutegia

MAILEGUAREN ARAVAK
Nola deskargatu liburuak (“epub
laguntza”)

Hiru baldintza ezinbestekoak
dira zerbitzu horretaz baliatu nahi
dutenentzat:

1- Liburutegiko bazkide izatea.
Oraindik ere bazkide txartela
ez duenak, Udal liburutegian
eska dezake.

2- Internet-konexioa.

3- Gailu bateragarria internete-
rako sarrera duena.

eLiburutegitik esker on “beroa”
adierazinahidizuegu (urteko garai
hauetan egokitzat deritzoguna)
ilusioz betetako proiektuhoniegin
diozuen harrera onagatik. eLibu-
rutegiarenlehendabiziko urte erdi
hau oso bizia izan da.

Ebook ugari, mailegu ugari,
irakurle ugari..., etahainbat esker
onzerbitzuhonen piezaklabeekin
ere partekatu nahi ditugu. Horri
guztiari erantzuna ematearekin
batera, zuen gustukoa izango den
albistea ere eman nahi dizuegu.

Uda garai hau opor garaia ere
bada. Atseden egunak, arrotzea
(hitzez hitzekoa edo irudizkoa),
irakurleok irakurtzeko ditugun li-
buruen zerrenda egunean jartzeko
unea, alegia. Horrela, zerbitzuak
aldi berean hiru mailegu egiteko
aukera eskainiko du plataforman,
aisialdiko ordu horiei ahalik eta

etekin gehien ateratzeko asmoz.
Eskariei erantzuna emateko neurri
egokia izango delakoan gaude,
batez ere merezitako atseden egun
horiei begira.

Era berean, gonbidapena lu-
zatzen dizuegu albiste hau par-
tekatzeko irakurle diren zuen
erabiltzaileekin, senideekin edo
lagunekin. Horrela, uda honetan,
Euskadiko Irakurketa Publikoko
Sareko erabiltzaile guztiak ez
irakurtzeko aitzakiarik gabe ge-
ratuko dira.

ESKUALDEKO
LIBURUTEGIEN UDAKO
ORDUTEGIAK:

ANDOAIN

Uztaila: Astelehenetan 10:00
-13:00 / 16:30-20:30. Asteartetik
ostiralera 10:00-14:00. Abuztua:
Astegunetan 10:00-14:00.

AMASA-VILLABONA
Uztaila: Astegunetan 09:00-14:00.
Abuztua: Itxita.

ASTEASU
Uztaila: Astegunetan 09:00-14:00.
Abuztua: Itxita.

ADUNA

Uztailaren 10era arte eta abuztua-
ren 24tik irailaren 11lra: Astear-
tetan 09:00-14:00 / Ostiraletan
11:00-13:00

LARRAUL

Uztailaren 10era arte eta abuz-
tuaren 24tik irailaren 11ra: As-
teazkenetan 09:00-14:00.

ZIZURKIL

Uztailaren 10a arte ohiko ordute-
gian zabalik. Iraila arte itxita, igo-
gailua jartzeko lanak direla eta.

AIURRI ALDIZKARIA KIOSKOETAN ERE SALGAI

Harpidedun ez denak aldizkaria erosteko aukera dauka hamabostean behin, 2 eurotan.

Andoain: Ernaitza, Stop. Amasa-Villabona: Basajaun, Amasa kafetegia.

Zizurkil: Ogi-zuri

Egoitza: Arantzibia plaza, 4-5 behea. Andoain.
Tel.: 943 300 732. Faxa: 943 300 731
Zorion agurrak: diseinua@aiurricom
Arduraduna: Ainhoa Arozena

@: arozena@aiurricom

Erredakzioa: Ainhoa Gil, A. Arozena

@: gil@aiurricom

Erredakzio laguntzaileak: Jon Ander
Ubeda, Xabier Lasa, lzarne Olano.

Edizio jarraia: wwwaiurricom

Diseinua, maketazioa: Maddi Trutxuelo.
@: diseinua@aiurricom

Publizitate arduraduna: Fernanda Irazu.
@: publizitatea@aiurricom

Administrazioa, banaketa, harpid
Garbifie Ugartemendia
@: idazkaritza@aiurricom

Banatzaileak: Andoain: Mikel Arregi
Amasa-Villabona, Elbarrena, Aduna,
Zizurkil goia, Asteasu eta Larraul: Maitane
Esnaola

Inprimategia: Antza inprimategia
Lege Gordailua: 55-202/94.

ISSN: 1134-0614. | Tirada: 1.650 ale.
Urteko harpidetza saria: 35 €
Hamaboskari bakoitza aleko: 2 €

LUZE ETAZABAL ANDOAIN

Senai osasunerako terapien zentroak hainbat tailer, ikastaro eta kontsulta bideratzen du urtean zehar.
Bada, uztaileko asteazkenetan, 3-12 urte bitarteko haurrentzako yoga saioak eskainiko ditu.

ello Gallo eta Amaia Martinez, Se-
Pnai zentroko kideak dira, -Amaia
baita biomagnetista ere—. Nagore
Horna, berriz, Donostiako Madhurai tal-
deko kidea da, Andoainen haurrentzako
yoga saioak bideratuko dituena. Hiru
kideen artean azaldu dute euren egi-
tasmoaren nondik norakoa.
Orain bost urte, zentroa zabaldu
zutenetik eskaini dute Senain
haur nahiz helduek yoga egiteko
aukera. Txikienen kasuan taldeak
osatzea zaila dela dioten arren, ez
dute saiakera baztertu eta ha-
—, sierako apustuari eusten
— diote oraindikere.
: Aurten, uz-
taileko

Yoga, haur eta
gaztetxoentzat ere bai

asteazkenetan izango da aukera hori. Nagorek
haurreizuzendutako yogaren helburunagusia, ondo
pasatzea dela adierazi du: “Haurrek yoga ezagutu
eta ekimen arrunt moduan har dezaten gustatuko
litzaiguke. Handitzen direnean, umetan yoga egiten
zutela eta ondo pasatzen zutela akorda daitezen”
Era berean, yogari esker, konturatu ere egin gabe,
haurrek eragin on asko jasotzen dutelanabarmendu
du, “jolasetan oinarrituta, besteak beste, erlaxatzen,
euren buruak ezagutzen, onartzen edota maitatzen
ikasten dute. Baloreak lantzen ditugu ipuin, jolas,
erlaxazio ariketa nahiz masajeen bitartez”

ADINKA BANATUTA
Senai zentroko kideen nahia, adinka banatuta,
haurren hiru talde osatzea litzateke, adin tarte
bakoitzean yoga lanketa ezberdinak egin nahiko
bailituzkete. Pelloren ustez, 3-5, 6-9 eta 10-12 urte
bitarteko hiru talde osatzea litzateke egokiena.
“Txikiek mugimendua gogoko dute eta animaliekin
lotutako yogako posturak lantzen ditugu batik bat,
ipuinnahizariketa ezberdinen bidez. Handixeagoak
direnean, erronkak gustatzen zaizkie gehiago: ore-
kazko posturak tartekatuta, esaterako, ikasturtean
zehar nola aurreratu duten ikustea gustatzen zaie”,
azaldu du Nagorek. Umeekin lan egiteko oso irekita
egotea ezinbestekoa dela dio eta imajinazio handia
behar dela, yogak ateak guztiz zabalik dituelako.
Saioek, oro har, zati dinamiko eta lasaiagoa izan
ohi dute, “umeek mugimendua behar dutenez,
lehen zatian dantzak, beroketa ariketak eta jola-
sak tartekatzen ditugu. Erlaxazio eta arreta nahiz
imajinazioa lantzeko ariketa lasaiagoak egiten
ditugu bukaeran. Asko gustatzen zaigu irudikatu
dutena marraztuz saioak amaitzea, bakoitzari zer

ateratzen zaion ikusteko”

YOGA EGITEAREN GARRANTZIA
Yoga izaera ezberdinetako haurrek burutzeko
ekimen egokia da Nagoreren ustez. Hala ere, yo-

Aholkularitza - Artezkaritza,

ENPRESEN AHOLKULARITZA

Fiskala, dirukontuena, juridikoa, laborala,
aseguru orokorrak

Kale Nagusia, 37 - AMASA-VILLABONA
Tel.: 943 692 763 * Faxa: 943 692 774

Pello, Amaia eta Nagore, Senai zentroaren atarian.

gak miraririk egiten ez duela argitu du, “izan ere
hainbat gurasok haurrak diren baino lasaiago nahi
baitituzte eta haiek yogara bideratuz lortu nahi
izaten dute asmo hori. Baina hori ez da posible;
haurrak, haurrak diren momentutik mugitu egin
behar baitute” Haur txikienen kasuan, Senaitik
egiten duten proposamena, gurasoek ere umeekin
batera saioetan parte hartzea da. Parte hartze hori
0so aproposa eta koherentzia handikoa dela uste
du Amaiak, “haurrak saioetan ikusten duena gero
etxean lan baitezake gurasoekin batera”. Haurrek
masajea edo erlaxazioa zein gozagarria den ikasten
dutenean izugarri disfrutatzen dutela dio Nagorek
eta, lasai egoten edota gure burua ezagutzen ohi-
tuta ez egoteaz gain, horretan inork erakusten ez
digulako, yoga egitea oso garrantzitsua dela uste
du. “Horregatik, beste hainbat terapiarekin batera,
hasieratik egin dugu Senai zentroan yogaren aldeko
apustua. Patologiaren bat izan edo ez, haur asko
tratatzen dugu zentroan eta askotan konturatzen
gara haurrak arnasten jakingo balu edo norbaitek
lasaitzen gidatuko balu, ez litzatekeela iritsi den
puntura iritsiko. Yoga oso baliogarria da oinarriak
jasotzeko, modu baketsuan ematen da eta bizitza
guztirako ikasgaia da; txikitan bezala, heldutan ere
gara daitekeena”, azaldu du Amaiak. Haurrak ondo
arnasten jaiotzen direla gaineratu du Nagorek, baina
bizitzan zehar pixkanaka erraztasun hori galtzen
joaten direla, malgutasunarekin batera. Eta, dudarik
gabe, mantentzeko ahalegina egin behar dela, “oso-
tasunaribegira, berrizere haurrakizateko esentziara
itzuliz”. Arnasketa oso garrantzitsua da osasunari
begira. Egungo bizimoduan sortzen den estresaren
ondorioz, ordea, askotan arnasketa azalekoa eta
motza bihurtzen da, ondo egin daitekeela ahazte-
raino. Egunean hiru aldiz behintzat sakon eta ondo
arnasteak nerbio sistema lasaitzen laguntzen duela

gogoraraziduyogakoirakasleak. “Askotan, norbaitek
esan arte ez gara ohartzen gaizki arnasten dugunik,
mekanikoabaita. Ariketa ezberdinen bidez txikitatik
ondo arnasten ikastea oso gomendagarria da”

Senai zentroaren

eskaintza

Urtean zehar Pilates, Yoga, Tai Chi-Chi Kung, Reiki
edota gimnasia hipopresiboko tailer eta ikastaroak
eskaintzen dituzte. Biomagnetismoa, homeopatia
edota haurrentzako arnasketa masajeak ere bai,
baita haurdunaldiaren prestaketa nahiz ondorengo
saioak ere. Berriki, musikoterapia edota mantra kon-
tzertua eskaini dituzte eta oso esperientzia politak
izan direla adierazi dute Pello eta Amaiak, izugarri
gozatu dutela. Gai ezberdinen inguruko hitzaldiak
eta konstelazioak ere antolatzen dituzte tarteka,
"betiere osotasunarekinlotuta, pertsonarenalderdi
guztiak landuz: fisikoa, psikikoa eta emozionala”.
Pozik daude krisi garai bete-betean, zailtasunak
zailtasun, aurrera egitea lortu dutelako, jende oso
interesgarria ezagutu dutelako eta aurrera begira
ere proposamen erakargarriak egiten jarraitzeko
asmoa dutelako.

Leitzaran eta Oria ibaiak elkartzen diren gunean
bertan kokatzen da Senai zentroa, energia handia
sortzen den tokian. Oso leku berezia da Pello nahiz
Amaiarentzat, aspaldidanik osasunarekin lotuta
dagoen inguru magikoa.

ANDOAIN LUZE ETA ZABAL

‘ ‘ Haurrek,

jolasetan oinarrituta,
erlaxatzen, euren
buruak ezagutzen,
onartzen edota
maitatzen ikasten dute
yogari esker”

Madhurai
taldea

Donostiako Madhurai taldeko

kide da Nagore Horna. Bost

kidek osatzen dute talde sortu
berria. Bereziki emakumeari euren
bidean laguntzen aritzen dira, bai
haurdunaldian, erditzea prestatzen
nahiz erditze ondorenean ere.
Amatasunarekin lotutako gaiez gain,
haurrei edo familiei zuzendutako
yoga saioak eskaintzen dituzte. Baita
Venus izeneko yoga saioak ere:
emakumeek hormonen eraginez
izaten dituzten gora-beheratan
laguntzeko saioak. Bost taldekideek
eskola berean egin zituzten
ikasketak eta gerora, eskola
ezberdinetan sakondu dituzte
jakintza horiek.

Haurrentzako
yoga

m Uztaileko asteazkenetan
09:30-13:30.

m 3-5/6-9/10-12 urteko
haurren taldeak.

m Senai zentroa (Kale Nagusia 28).

m Izen-ematea:
943 243 600/ 659 579 966.

FRANCISCO MENDIKUTE

HARATEGIA - URDAITEGIA

2ure iragarkia
hemen

* Esne produktuak, hautatutako " ;1" Kaletxiki, 15
943 3““ 132 kontserbak eta kalitatezko okela i = 943 590 258
o Euskal Herriko produktuetan oinarritua o] ANDOAIN

HERRIZ HERRI ANDOAIN

Kimika eta enologia ikasketak egin zituen Irati Amondarain Otaegi andoaindarrak eta bide
horretara zuzendu du bere lan ibilbidea. Ekimen berrietan murgilduta dabil egun.

“Nire pasioa den

horretan egiten dut lan”

‘ ‘ Upategietara

joaten naiz eta
harreman zuzena
dut arduraduneking
asko ikasten dut
haiengandik”

Enologoa zara lanbidez, zein da enologo
baten egiteko nagusia?

Ardoa egiteko prozesu osoa aztertzen duen zientzia
daenologia. Mahatsa oraindik landarean bildu gabe
dagoenean hasten da gurelana, etaardoabotilaratzen
denean amaitzen da. Upategiaren arduradunak egin
nahi duen ardo motaren arabera, erabaki ezber-
dinak hartu behar izaten ditugu, ez baita berdina,
esaterako, urteko ardoa edo kriantza egitea, edo
ardo usaintsuagoa edo arinagoa. Horren guztiaren
arabera erabakitzen dugu, besteak beste, mahatsa
noiz bildu, nolako barrikak erabili, ardoa zenbat
denboran eduki barrika horietan, etab.

Upategi bateko nagusiak zuengana jotzen
duenean, garbiizatenaldunolako

ardoa egin nahi duen?
Denetarik izaten da, baina oroko-
rrean ez duteideia finkorikizaten.
Errazedan etaasko salduko den
ardoa egin nahi izaten dute
denek, baina hori lortzea ez
da hain erraza. Asko zaindu
beharreko prozesua daardoa

egitearena.

lkasketak amaituta,
enologia munduan ari
zara lanean. Kontaigu-
ZU...
Hernaniko AZ3 enpre-
san ari naiz lanean.
Hiru oinarri
ditu enpresa
honek. Ba-
tetik, ahol-
kularitza
enologi-
koa egi-
ten dugu;
upategiek
guregana
jotzendute
aholku
eske. Bes-

.

& ,,,r:{'."'

Ty

tetik, ardoa egiteko behar diren produktuak saltzen
ditugu: legamiak, entzimak, etab. Eta horrez gain,
enpresaren hirugarren oinarri gisa, makinaria ere
saltzen dugu; prentsak, etab.

Lau bazkideren artean sortutako enpresa da, eta
enologiaren munduan oso ezagunak dira lauak ere.
Ardoaren inguruko ezagutza ikaragarria dute eta
horrek asko ikasteko aukera ematen dit neroni ere.
Sei hilabete daramat enpresan eta bi arlo jorratzen
ditut; formazioa eta komunikazioa. Komunikazio
enpresa bat arduratzen da gure inguruko informa-
zioa behar bezala zabaltzeaz, baina nirea da haiei
informazio hori guztia helarazteko ardura.

Bazkide bakoitzak bere lan eremua du, eta horrek
eremu zabal batera iristeko aukera ematen digu.
Errioxa, Nafarroa eta Aragoi aldean ibiltzen da bat,
Palentzia eta La Mancha aldean beste bat, Katalunia
inguruan hirugarrena, eta Leon inguruko upategie-
tan laugarren bazkidea. Portugalen barrena ibiltzen
diren bi langile ere baditu enpresak.

Zer eskaini dizu lanbide honek?
Ikasteko aukera ikaragarria izan da niretzat. Aukera
hau suertatu aurretik, supermerkatu batean ari nin-
tzen lanean, ardo-sailaren arduradun gisa. Gustura
aritu nintzen, baina motz samar geratzen zitzaidan.
Bukatutako ardoarekin egiten nuen lan. Ardoak
dastatzen nituen eta haien inguruko gomendioak
ematen nizkien bezeroei. Baina niri gehiago gus-
tatzen zait ardoaren prozesu osoan parte hartzeko
aukera izatea. AZ3 enpresatik deitu zidatenean ez
nuen zalantza handiegirik izan. Sei hilabete pasata,
bete-betean asmatu nuela esango nuke. Upategietara
joaten naiz etaharreman zuzena dutarduradunekin;
asko ikasten dut haiengandik. Errioxa eta Aragoi
inguruan aritzen naiz gehienbat, baina baita beste
zenbait zonaldetan ere.

Oso gustura joaten naiz lanera. 27 urte ditut,
eta nire pasioa den horretan egiten dut lan, alde
horretatik, ezin dut gehiago eskatu.

Oraindik ere gizonezkoen mundua al da
ardoarena?

Bai. Enologoen artean gutxi gara emakumeak, eta
upategietako arduradun gehienak ere gizonezkoak

Enologa da Irati Amondarain Otaegi andoaindarra,
ikasketaz eta lanbidez.



Ardo kata Txindoki tabernan ekamaren 6an.

dira. Pixkanaka aldatzen badoa ere, oraindik
gizonezkoen mundua da. Upategiren bateko
nagusiarekin hitz egiten hasten naizenean, ordea,
gehiago arduratzen dira gaztea naizelako emakumea
naizelako baino.

Askoaldatzenaldalanerako moduazonalde
batetik bestera?

Bai lanerako modua eta baita jendearen jarrera ere.
Errioxan, esaterako, urte asko daramate lanbide
honetan, eta gehiago kostatzen zaie enologoak
esandakoa kontuan hartzea. Aragoien irekiagoak
izan ohi dira horretan.

Gure ingurura etorrita, txakolina eta sagar-
doarekin ere aritzen zarete...

Bai. Sagardoaren munduan, bereziki, aldaketa han-
diak izan dira azken urteotan eta horretan zerikusi
handia izan du gure enpresak. Garai batean, ez zen
batere kontrolatzen sagardoaren irakinaldia eta
sagarrak ere heldu ahala biltzen ziren. Orain berriz,
gehiago kontrolatzen da prozesu osoa. Bertako
sagarra indartzeko kanpainetan murgilduta ere
badabil AZ3 enpresa, beste enpresa bat eta Foru
Aldundiarekin elkarlanean.

Horrez gain, Fraisoron martxan jarritako ekimen
batean murgilduta nago. Hogei dastatzaile profesio-
nal gaude bertan; sagardogileek euren sagardoaren
zortzi lagin ekartzen dituzte eta guk puntuazioa
ematen diegu. Ekarritako sagardoak ez badu behar
adinako puntu kopurua lortzen, sagardogileari zer-
gatiak argitu eta irtenbideak ematen saiatzen gara.
Gorenak elkarteak, esaterako, gutxieneko puntu
kopurua eskatzen die euren etiketapean salduko
diren sagardoei. Pixkanaka, geroz eta sagardogile
gehiago dira dastaketa prozesu horretara aurkezten
direnak.

Gipuzkoako sagardorik onena aukeratzeko
prozesuan parte hartu zenuen. Kontaigu-
Zu...

Fraisoroko dastaketa horietan parte hartzen dugun
kideen artean osatu genuen aurtengo epaimahaia.
Aldaketa garrantzitsuaizan dahori,izan ere, guztiek
ereirizpide bertsuak erabiltzen baititugu dastaketak
egin eta puntuazioak emateko garaian. Balorazio
horretan, gure gustu pertsonalak ahalik eta gutxien
islatzen saiatzen gara. Sagardoak berezbehar dituen
ezaugarriak kontuan hartu, etahorretan oinarritzen
gara puntuak banatzeko garaian.

Oso ezberdina al da ardoa eta sagardoa
dastatzea?

Oinarriak berdinak dira; kolorea, usaina etazaporea
hartzen dirakontuan bietan ere. Sagardoaren kasuan
garrantzitsua da txinpartaribegiratzea, bainahorrez
gain, ez dago alde handiegirik.

Edateko, aukeran jarriz gero, zer nahiago
duzu ardoa edo sagardoa?

Momentuaren araberakoa izaten da hori. Oroko-
rrean, ardoak aukera handiagoa eskaintzen du; txuri
afrutatua, lehorragoa, urteko beltza, kriantza...,ardo
ezberdin asko dago, momentu eta otordu bakoi-
tzaren arabera aukeratu ahal izateko. Lagunartean
afaltzeko, ordea, askotan egiten dut sagardoaren
aldeko hautua.

Jendaurreko dastaketak ere egiten al ditu-
zu?

Bai. Tolosan, Hernanin, Andoainen...,azken asteotan
bat baino gehiago egin dut. Ezaugarri ezberdineta-
ko ardoak eramaten ditut horrelakoetan. Jendeari
gustatu egiten zaio ardo horiek dastatu eta xeheta-
sunetaz jabetzea.

ANDOAIN HERRIZ HERRI

Dacel
upategia,
Magma
ardoa

Ekimen berrian murgilduta dabil
Irati Amondarain, Ifigo Zelarain
gazte andoaindarrarekin
elkarlanean. “Duela hiru urte
Burgosko herri txiki batean
mahastia erosi zuen Ifiigok. Bi
andoiandarren artean ardoa
egiten hastekoak gara orain,
Andoain eta Gipuzkoa mailan
saltzeko asmoz. Edateko erraza
izango den ardoa egin nahi
dugu; poteorako egokia’, azaldu
du Iratik.

Dacel upategia da Ifiigo
Zelarain eta Iratik martxan
jarri berri dutena. ‘Magma
etiketapean salduko dugu gure
ardoa. Aurten, lehen froga egin
dugu zonalde bereko upategi
batean ekoitzitako ardoa salduz,
eta 0so erantzun ona izan
dugu. Ardoa egiteko prozesuan
murgilduko gara orain;
mahastietara joan, urrian izango
dugun mahats produkzioa
kalkulatu, instalakuntzak prestatu,
etab!.

Ikasketak

Oso gaztetan erabaki zuen Iratik
enologia ikastea. Kimika ikasi
zuen lehendabizi Donostian, eta
enologia ondoren Logrofion.
"Orain zuzenean egin daitezke
enologia ikasketak, baina nire
garaian oinarri bat behar zen;
kimika, farmazia... Guztira, zazpi
urte pasa nituen ikasketatan
murgilduta. Gurasoei eskerrak
eman behar dizkiet bide
horretan emandako laguntza eta
babesagatik”.

XiXORi

I ELARDE

N DA |

Dietetika zentroa
Kontsulta naturista

Ondarreta, 9 - ANDOAIN
T 943 590 199

Txitibar, 4 - ANDOAIN
T 943 245 023

Erreka hotela, (xakur eta
katuentzako ostatu berria

‘ ‘ Nik konfiantza

osoa erakutsi nahi
diet jabeei, txakurrak
behar bezala
zainduko ditugula
ziurtatuz”

8 Aiurri 454

bidez etaingurune paregabean aurkitu dubere
langintzan aurrera egiteko aukera. Orainartean
Donostian aritu da etxe ezberdinetako txakurrak
zaintzen eta aurrerantzean, txakur gehiago batera
hezteko asmoa du Amasan. Oscarren aiton-amo-
nak amasarrak ziren, Erreka baserrikoak. Bertan
bizi da egun Oscar eta baserriaren pareko terrenoei
erabilera emanez, txakur eta katuei zuzendutako
hotela irekitzea erabaki du. “Erreka izena jarri
diogu hotelari ere, aiton-amonen baserriari
ohore eginez’, azaldu du.
Txakurrekiko bere zaletasuna ez da
aspaldidanikoa, orain lau urte gurasoek
txakurra etxera ekarri zutenean hura
hezteko ikastaro bat egin ondoren, bide
horri eutsi eta ikastaro gehiago egitea
erabakizuen, harik etabere ofizioa hantxe
aurkitu zuen arte.

Txakur hezitzaile eta trebatzailea da Oscar lan-

BEHARREZKO ZAINTZA ZIURTATUTA
Oporretara edo asteburupasa doazenei, egunean
zehar lanean ari direlako zaindu ezin dituzten
norbanako edo familiei, ehiza denboralditik kanpo
txakurren kargu egin ezin duten ehiztariei edota,
besteak beste, euren katu edo txakurrak zaindu
ezin dituzten adineko pertsonei zuzenduta zabaldu
du Oscarrek Erreka hotela. Txakur hezitzailearen
ustez, krisiak ez du horretan eraginik izan eta jende
askok du txakurra etxean. “Gero eta txakur gehiago
ikusten dut nik kalean. Txakur jabeek oso ondo
zaintzen dituzte txakurrak, ia euren umeak balira
bezala. Nik konfiantza osoa erakutsinahi diet jabeei,
txakurrak behar bezala zainduko ditugula ziurtatuz.
Txakurrak gure artean pozik, lasai eta gustura senti
daitezen nahi dugu”. Txakurrena bezala katuen
hotela ere izango da Erreka eta haien jabeek nahi
duten denbora tartean utzi ahal izango dituzte beren
animaliak bertan. Pertsonei zuzendutako hotelaren
pareko baldintzakizango ditu animalien hotelhonek
ere. “Nahiadina egun egon daiteke bakoitza. Txakur
edo katu bat baino gehiago ekartzen duenarentzat
merkeagoa izango da egonaldia. Udako denbo-
raldia negukoa baino garestiagoa da..”. Eskualde
mailakoak ez ezik, Gipuzkoa osoko txakurrak har-
tzekoasmoa du Oscarrek. Gainerajabeek animaliak
Amasaraino ekarribeharrean, etxerainoko zerbitzua
ere eskainiko du. “Hala eskatzen digunari, etxetik
hotelera ekarri eta hoteletik etxera itzuliko diogu
bere txakur edo katua”

HIRU GUNETAN BANATUTA

Hiru gune ezberdin izango ditu Erreka hotelak:

B Txakur handiei zuzendutako 6 box, bakoitza bere
gune estali eta irekiarekin. Ohea eta jateko gunea
izango dituzte.

B Txakur txikiei zuzendutako 12 etxola txiki,
Oscarrek beste inon ikusi ez duen negutegi
bereziaren baitan: Udan fresko mantenduko
da barrua, neguan epel. Ohea eta jateko gunea
izango dituzte. Indibidualak edo kolektiboak
izan daitezke.

B 10 katurentzako espazio berezitu babestuak,
bakoitza bere leihoarekin. Beste katuekin elkar-

Oscar Merino Erreka hotelean, bere txakurra
ondoan duela.

tzeko ohiturarik ez duten katuak bakarrik egongo
dira eta gainerakoek elkarren artean jolasteko
gunea izango dute.

ZERBITZU UGARI

Hiru gune nagusi horiez gain, zerbitzu gehiago ere
eskainiko dituzte Amasako hotel berezian: Batetik,
hiru zatitan banatutako 6000m’ko terreno irekia
du, txakurrak aske ibil daitezen. Bestalde, txakurrak
pasiatzeko zerbitzua eskaintzen du Oscarrek, “ingu-
ruakhorretarako aukera ezin hobea ematen digulako.
Erreka ere gertu-gertu igarotzen denez, txakurrek
bertan jolastu eta freskatzeko aukera izango dute’,
zehaztu du. Txakur edo katuren bat gaixotuz gero,
albaitaria arduratuko da haiek artatzeaz. Hala ere,
txakur edo katuak min hartuko balu, zauria sen-

datzeko gela egokitu du hotelean bertan. Baita, oso
heldua delako edo arazoren bat duelako txakurren
bat bakartu beharko balitz, hura besteengandik
bereizita edukitzeko gela ere. Eta nola ez, txakurrei
zuzendutako bainugela ere badute. Bertan txakurrak
bainatu etalehortzeaz gain, ilea mozteko aukera ere
izango dute. Modu horretan, hoteleko egonaldiaren
ondoren, garbi eta txukun jaso ditzakete berriz ere
jabeek txakurrak etxean.

ESKAINTZA EZBERDINA
Txakur eta katuei zuzendutako hotel ezberdinetan
barrena ibili da Oscar azken boladan eta berak
eskaintza ezberdina egin nahi duela dio. Txakur
eta katuei tratu indibidualizatua emateko asmoa
du, haietako bakoitzari oso gertuko zaintza eskainiz.
Ondorioz, oso argi dauka txakur-jabeak eskatutako
bidearijarraituz egingo duelalan. “Hainbat jabek ez
dute beren txakurra besteekin elkartu nahi izaten,
beste batzuei taldean heztea gustatzen zaie. Guk ba-
koitzak eskatzen digunaren arabera zainduko ditugu”.
Hala ere, Oscarrek ez du zalantzarik egiten txakur
askok halako lekuak elkarbanatzerakoan, askotan
euren jarrera guztiz aldatzen dutela esaterakoan.
“Txakurrik oldarkorrena lasaiena izan daiteke jabea-
rengandik urruntzen denean. Txakur askok guztiz
aldatzen dute beren izaera taldean daudenean”
Erreka hotela gertutik ezagutu nahi duen orori
ateak zabalik dituelajakinarazinahidio arduradunak,
“etor daitezela lasai’.

‘ ‘ Erreka

gertu-gertu igarotzen
denez, txakurrek
bertan jolastu eta
freskatzeko aukera
izango dute”

Txakur eta
katuentzako
janari berezia

Hotelaren baitan, oinarrizko
materialak eskainiko dituzten
denda ere izango dute. Eta
bertan txakur eta katuei
zuzendutako Naku pentsu
hidratatu gabea ere eskainiko
dute. "Pentsu berezi hori urarekin
nahastu eta mikrouhinetan berotu
behar da. Pisu arazoak dituzten
txakurrentzat nahiz pisua hartzea
kosta egiten zaienentzat 0so
lagungarria da janari hau’, adierazi
du Oscarrek, Gipuzkoan beste
leku batean soilik saltzen dutela
esatearekin batera.

Hotelaren webgunea:

www.errekahotelcaninofelino.com

[
ANDOAIN

LEIZARAN
INSTITUTUA

Plazaola, 23 °
20140 Andoain

Tel.: 943 300 078

Faxa: 943 300 578
012740aa@hezkuntza.net
www.leizaran.net

o DBH: D ereduan

Zientifikoa, Teknologikoa,
Humanistikoa,
A eta D ereduetan

Gizarte integrazioa
A eta D ereduetan

2016an, pauso garrantzitsua ematera doa Irizar, Adunan lantegi berria irekiko baitu. Sorabillan bizi
den Irizarko lehendakari eta finantza zuzendari Gorka Herranzek eman ditu azalpenak.

Irizar taldeak autobus
elektrikoak egingo ditu Adunan

‘ ‘ Oraindik ez

dakigu zenbat langile
beharko dugun
Adunako eraikinean,
baina, dudarik
gabe, lantegiak
mugimendua sortuko
du eskualdean”

Irizar taldeak hainbat berrikuntza egin du
autobus garraioaren arloan. Zehaztuko al
zenituzke aldaketa horiek?

Irizar, Europa mailako karrozeria fabrikatzaile ga-
rrantzitsuenetako batizan da distantzialabur, ertain
etaluzean. Duelalau urte pauso garrantzitsuak eman
zituen eta karrozeria lantzetik autobus integralak
egitera igaro zen. Modu horretan, marka sendotzen
eta Europan autobus fabrikatzaile onenetariko bat
izateko urratsak ematen ari gara; Champions mailan
jokatzen duen enpresa izatekoa, alegia. Gasoleo
erregaizko autobusak egiten ditugu, laurogeita ha-
mar herrialdetara esportatzen ditugunak. 2008tik
aurreramerkatuak beheraeginzuen arren, eskaintza
bermatzen saiatu ginen. 2010-11tik aurrera, ordea,
berriz ere ekoizten ari gara. Momentu honetan,
gasoleo erregaizko sei autobus fabrikatzen dugu
Irizar Ormaiztegilantegian hilabetean eta merkatuak
aurreko maila berreskuratzen duenean, distantzia
ertainetako autobus kopurua mantendu egingo

dela uste dugu.

Elektromugikortasunari lotuta, buru
-belarri lanean ari zarete. Zein asmo
duzue Adunan altxatuko duzuen eraikin
berrian?

Orain lau urte pasatxo, autobus elektrikoa errea-
litate izan zedin lehen pausoak eman genituen
eta jada, 2014an, lehen unitateak martxan
jarri ziren bai Donostian edota Bartzelonan.

2015 urtean 8-10 autobus elektriko entrega-

tuko ditugu. Poliki-poliki, goruntz doa alor

hori eta halaxe erakusten digute jasotzen ari garen
erreakzioek ere. Badirudi hiriko garraio publikoan
garraio elektrikoa txertatzen joango dela pixkanaka.
Irizarrentzat jarduera berria da hiriko autobusak
egitea, orain artean ez baikenuen halakorik egiten.
Jauzi bikoitza da guretzat, hiriko autobusak ez ezik,
elektrikoak egiten hasi baikara. Kutxadura arazoa
handia dahainbathiritan etabaita poluzio akustikoa
ere. Garraio elektrikoaren alde egiten ari den jende,
hiri eta erakunde asko dago eta guk ere garraio
mota horren aldeko apustua egingo dugu. Dudarik
gabe, autobus elektrikoek etorkizunean goruntz
egingo dutela uste dugu. Une honetan hilabetero
autobus elektriko bat fabrikatzen ari gara eta epe
ertainera begira, Irizarrek beste egitura bat behar
zuela jabetu eta Adunako lantegia sortzea erabaki
genuen. Egitura berri hori bideratzen duela hainbat
urte hasi baginen ere, duela hilabete batzuk izan
genuen Adunako lur sail horien berri eta kokaleku
egokiairuditu zitzaigun. Krisi garaiak aurrera egitea
gerarazi bazuen ere, oraingoa momentu egokia dela
uste dugu eta beharrezko inbertsioak egingo ditugu.
2016 urte bukaerarako Adunako eraikina bukatuta
egotea espero dugu.

Nolakoa izango da Adunako lantegi berria?
Zein eragin izango du eskualdean?
33.000 m?* izango ditu eraikinak, baina horietatik
12.000-18.000 m? eraikiko dira 2016ko lehen fasean.
Eskaerak baieztatu ahala joango da hazten gerora.
Martxa hartu artean, oraindik ez dakigu zenbat
langile beharko dugun, baina, dudarik gabe, lante-
giak mugimendua sortuko du eskualdean. Guk
beti esaten dugu pertsona formatuak behar
ditugula. Edozein lekutatik etor daitezke
langileak gurera eta, noski, bertakoek ere
izango dute aukera.

Zer moduzko harrera izan dute lehen
autobus elektriko horiek? Zein ezau-
garri ditu?
Irizarko dozena erdi autobus elektriko hirie-
tan barrena dabiltza eguneroko zerbitzuak
eskaintzen eta kudeatzen dituzten enpresak
oso gusturadaude. Horreklasaitasuna ematen
digu guri. Egun osoko autonomia dute autobus
horiek, gelditu gabe. Gauean kotxe-tokira
iritsietabostorduzkargatu ondoren hurrengo
eguneko ibilbidea egiteko prestegoten dira. Gu
harro sentiarazten gaituautobus elektriko hori

Irizar taldeko enpresa askok parte hartuta abian jarri
den proiektua izatea. Kasu honetan, Jema (elektro-
nika), Datik (garraiorako irtenbide inteligenteak),
Creatio (gure taldeko I+D zentroa), Hispacold
(klimatizazioa), Masats (irisgarritasuna). Taldeko
proiektua da, oso indartsua; Euskal Sareko zentro
teknologikoak ere parte hartu duena.

Irizarko lehendakari ez ezik, Irizar taldeko
finantza arduraduna ere bazara. Biak ere,
ardura handiko postuak dira...
Bipaperbetetzen ditut, bai. Zortzi urte baino gehiago
daramatlehendakarigisa, kooperatiba osatzen duten
bazkideekhalabozkatuta. Harrotasunez ordezkatzen
dut Irizar ekitaldietan, baina erantzukizun handiko
ardurada, barruan nahizkanpoanhartubehar diren
erabakietan koherentzia mantendubehar delako eta
taldearen estrategietan parte izan behar dudalako,
kooperazioan lan egiten duten pertsonen eskaerei
erantzunez nahiz kooperatibaren eta pertsonen
interesak zainduz. Duelahainbat urte dibertsifikazio
geografikoa egitea erabaki genuen eta Maroko, India,
Mexiko edota Hego Afrikara joan ginen. Azken bos-
pasei urte hauetan, berriz, jauzi garrantzitsua eman
dugu eta produktu berriak merkaturatuz, Europa
nahiz Europatik kanpo ordezkaritza komertzialen
sarea sortzen ari gara. Dibertsifikazio industriaren
alde egin dugu eta dozena erdi enpresa gehitu dugu
Irizar taldera azken bost urteotan, krisialdiak gogor
jo duen urteak izanagatik. Teknologiaren aldeko
apustu garrantzitsua ere egin dugu eta horrela
sortu da gure Creatio I+D taldea. Marka indartzen
saiatzen ari gara.

Bestalde, 20 urtez ari naiz Irizarko finantza zu-
zendarilanetan. Esperientzia asko biziizan dut urte
horietan zehar eta, besteak beste, kooperatibaren
hazkundea ikusi dut bai fakturazioan (iritsi nin-
tzenean 40 milioi fakturatzen zen, orain 550 milioi
euro), bai pertsonalean (400 pertsonatik 2500 baino
gehiagorajauzia), baifilialetan (orduan filial bakarra

zegoen, egun 25 baino gehiago)... Gure enpresak
munduko toki ezberdinetan daude eta ordu alda-
keten gainetik, finantza arloan haiei erantzuten eta
jarraipena egiten saiatzen gara.

Irizar, Iturzaeta
memorialaren

babesle

Gaztetxotatik kirol zalea eta kirol asko egindako
pertsona da Gorka Herranz, igeriketa batik bat.
Egunak denerako ematen ez duenez, alor horretan
nahikoa geldirik omen dago azken boladan, baina
kirol ezberdinen jarraipena egitea gustatzen zaio,
tartean baita pilotarena ere. Irizar taldeak, besteak
beste, Andoainen azken urteotan antolatzen den
|turzaetaren omenezko pala txapelketababesten du.
"Orain hiruzpalau urte eman zidaten memorialaren
berrietaosoproiektuinteresgarriairudituzitzaidan.
Beste proiektu askotan bezala, diruz laguntzeko
aukera aztertu genuen kooperatibako kontseilu
sozialeko hamabi kideok eta Gipuzkoan pilota
eta palaren alde egiten den proiektu interesgarria
iruditu zitzaigun’, azaldu du Gorkak. Memorialeko
partida guztiak 'in situ’ jarraitzea ezinezkoa egin
zaio Gorkari, baina hainbat finalaurreko eta finala
ikusteko aukeraizan du eta oso partida onak iruditu
zaizkiola adierazi du, kirolaz gozatzeko aukera ezin
hobea."Memorialakudeatzendutenekseriotasunez
egiten dute lan eta urtez urte indarra hartzen ari
da txapelketa’. Antolatzaile guztiak zoriondu ditu.
Euskalkultura, kirola eta euskara sustatzeko ekimenei
ematendiolrizartaldeakbere diru-laguntzenherena,
Gipuzkoa nahiz Euskal Herriko elkarte ezberdinei
beste herena eta laguntza behar duten herrialde
txiroagoei azken herena.

‘ ‘ Irizarko

dozena erdi autobus
elektriko hirietan
barrena dabiltza
eguneroko zerbitzuak
eskaintzen”

Historia
pixka bat

JoseFranzisko Irizar ormaiztegiarra

errementaria zen lanbidez, eta
baserrizbaserriibiltzenzen tresnak
konponduetaegiten. 1889 urtean
sortuzuen |rizarenpresaetaharen
hiru semeek hartu zuten laster
lantegiaren ardura. Burdinezko
tresna ezberdinak eta gurpilak
lantzenarituzirenzenbaiturtetan,
etagurdien konponketalanakere
egiten zituzten.

1922an sortuzuten trakziome-
kanikoazerabilenlehenautobusa,
JulianApaolazabezeroak Frantzian
erositako txasisean oinarrituta.
Horrelaxe hasi ziren Irizar anaiak
autobusen munduan murgiltzen,
etageroztik, garapenizugarriaizan
du enpresak.

1962 urtean sortu zuten lIrizar
kooperatiba, 48 bazkideren ar-
tean. Autobus modelo ezberdin
ugari sortu dute geroztik Irizarko
kideek; haietako batzuk nazioar-
tean sarituak izan dira gainera.

1995ean mundu mailan zabal-
tzen hasteko pausoa eman zuten.
Txina, Maroko, Brasil, Mexiko,
India, Hegoafrika.., lantegi ugari
zabaldu zuten.

Egun, 3300 langile inguru ditu
Irizar kooperatibak. Elektromugi-
kortasunaren inguruko ikerketan
murgilduta dabiltza, eta eremu
horretara bideratuko dute Adu-
nako lantegi berria.

MERKEALDIAN GAUDE

ORMEND

\ KIROLAK

Hamabost urtez espetxean egon ondoren, aske dago Ander Geresta zizurkildarra.
Etxekoen, lagunen eta herrikideen harrera jasota, egunerokotasunera moldatzen ari da orain.

“Zure buruarekin egoten ikasten

duzu espetxean”

‘ ‘ Dena eman

nahi dut bikotekidea,
alabatxoa eta etxekoak

Hamabosturte espetxeanpasaondoren,be-
rriro etxean. Zer moduz aurkitzen zara?
Gizartea, tokiak...., dena oso aldatuta dago; ahalik
eta lasaitasun handienaz ari naiz aldaketa horiek
guztiak barneratzen, pixkanaka. Begiak zabaldu, eta
ingurua,jendeaedota giroa nolaaldatu diren ikusten
ari naiz, presarik gabe. Bestalde, dena eman nahi
dut bikotekidea, alabatxoa eta etxekoak zaintzeko,
orain arte beraiek izan baitira ni zaindu eta mimatu
nautenak. Hala ere, askotan sentitzen dut babestuko
nauen norbaiten beharra. Eskutik heldu eta aldaketa
hauetan barrena gidatuko nauen jendea daukat
inguruan eta horrek asko laguntzen dit. Espetxeko
egunerokotasunean, oso jende gutxirekin egoten
nintzen etaorain, bat-batean, jendez inguratuta
ikusten dut nire burua. Egoeraberri horretara
ohitzeko premia ere badut oraindik.
Gainera, askatasun sentsazioa pixkanaka
barneratu beharra daukat, izan ere, oraindik
arraro egiten baitzait nahi dudanean kalera
ateratzeko aukera hori izatea.
Bestalde, espetxean dagoen jendearekin
gogoratzen naiz etengabe. Han barruan bizi
diren egoerak, oraindik ere bertan dauden
lagunak...

zaintzeko, orain arte
beraiek izan baitira
ni zaindu eta mimatu
nautenak”

Espetxean pasatako urteo-
tan, nola jaso duzu Eus-

kal Herriaren inguruko
berri?

Egunkariak irakurriz,
telebistako teletesto
zerbitzua jarraituz

eta, bereziki, bisi-
ten bidez. Euskal
Herrian gertatzen
ari denaren ingu-
ruko jakin-min
ikaragarria izaten

dugu barruan gau-
denean. Fisikoki ezin
dugunez gerturatu,
informazioa jasoz
lortzen dugu etxetik
gertuago sentitzea.
Nolanahi ere, eta in-

formazioajasotzen dugula ere, Euskal Herritik atera
gineneko argazki finkoa mantentzen dugu buruan.
Ez da batere erraza gertutik bizitu ez duzun zerbait
barneratzea. Horregatik, espetxe barnean nengoela
jaso nuen informazio hura kokatzea eta dagokion
lekuan jartzea egokitzen zait orain.

2000. urtean atxilotu zintuzten Bordelen.
Nola gogoratzen dituzu egun haiek?
Frantzian atxilotu ninduten, eta horrek lasaitasun
pixka bat eman zion egoerari, nahiz eta tentsio
momentuak ere izan ziren. Espetxealdiko lehen
hilabeteetan, handik ihes egitea da buruan dara-
bilzun ideia bakarra. Preso gehienek bizitzen dugu
gogo hori. Denborarekin, eta fisikoki alde egitea ia
ezinezkoa denez, beste modu batera ihes egiteko
ahaleginean hasten zara; ametsen bidez.

Espetxera iristea, bestalde, nahiko ikaragarria da.
Hogeita bat urteko gaztea nintzen atxilotu nindute-
nean, eta ez nekien oso ondo zerekin egingo nuen
topo. Bertan aurkitutako gainerako euskal presoen
babesak askolagundu zidan egoera hariaurre egiten.
Pixkanakahanbarruko martxahartunuen. Frantsesa
ikasi eta egokitzen joan nintzen.

Borroka honetan sartzen zarenean, badakizu
hurrungo fasea espetxea izango dela. Erresistentzia
modukoada, etagogorraegiten da, bainaborrokaren
beste zati bat bezala bizi baduzu, eramangarriagoa
egiten da. Kide batek beti esaten zuen espetxe
barneko borrokaldirik garrantzitsuena irribarrea
mantentzea eta irribarre horrekin ateratzea zela.
Irribarre horrek ematen dizu beste borroka guztiei
aurre egiteko indarra.

Etxetik kilometro askotara bete duzu espe-
txealdia. Zer suposatu du horrek zuretzat
eta ingurukoentzat?

Bisitaldiek bi alde dituzte. Batetik, lagunak eta
etxekoak etortzeak ikaragarrizko indarra ematen
dizu baina, bestetik, ardura handiz bizitzen dituzu
bisitaren aurreko eta ondorengo orduak. Nik oso
gaizki pasatzen nuen bisitan etorritakoak onikitzuli
zirela jakin arteko tarte hori. Etxean zeudela ziurta-
tutakoan, nire onera etorri eta orduan hasten nintzen
bisitaldian bizitutakoak barneratzen eta gozatzen.
Zortez ez dugu istripu larririk bizitu, bikotekideak

Ander Geresta, espetxetik atera eta hiru astera ateratako argazkian.



Etxekoen babesean, ekainaren 6an jasotako harrera ekitaldian.

eta lehengusuak izandako susto txiki bat besterik
ez. Hala ere, beldurra beti hor dago.

Frantziako espetxeetan pasa zenituen espe-
txealdiko lehen urteak. Kontaiguzu...
Frantzian, oso baldintza ezberdinak dituzte preso
prebentiboek eta dagoeneko epaituak izan direnek.
Prebentiboak oso baldintza gogorretan egoten dira;
telefonorik gabe, eguneko 21 ordu ziegan pasaz...
Behin epaiketa pasa eta zigorra finkatuta, egoera era-
bataldatzen da: Iaegun osoaigaro dezakezu patioan,
kirola egiteko aukera duzu, bisitak ere luzeak izaten
dira, telefono deiek ere ez dute denbora mugarik...
Kanpoko jendearekin harremana izatea errazten du
horrek guztiak; etxekoekin edota bikotekidearekin
esaterako. Hiru arreba ditut, eta telefonoz edota
bisitaldien bidezbizituizan dituthaien nerabezaroak,
ikasketak, parrandak, etab.

2012an espainiaratu zintuzten. Aldaketa
handia nabaritu al zenuen Frantziako espe-
txeetatik Espainiakoetara?

Bai, ikaragarria. Banekien Espainiako espetxeetan
denboraldia pasatzea, askatasuna lortu aurretik
eman beharreko pausoa izango zela eta aurrez
prestatzen saiatu nintzen, baina ez zen erraza izan.
Bikotea haurdun zegoen espainiaratu nindutenean
etabanekien eznuelabisitaldi edo telefono deiluzerik
egiteko aukerarik izango. Aitatasuna, bikote harre-
mana, senideekin egindako bisitak..., bat-batean
murriztu egin zitzaidan hori guztia eta zaila izan
zen. Izan ere, Espainiako espetxeetako baldintzak
ez dira batere onak. Soto del Realen, esaterako,
isolamenduan egotea egokitu zitzaidan eta ondoren,
lehen graduan egon izan naiz beti. Eguneko 20 ordu
ziegan pasatzea esan nahi du horrek. Infantilizatzeko,
umetzeko arriskua ekartzen du espetxeak; dena egin-
da daukazu eta ordutegiak erabat finkatuta daude.
Olatu horri jarraitzen badiozu umetu egiten zara,
erabakiak hartzeko gaitasuna galtzen duzu. Horri
aurre egiteko, diziplina ezarri behar diozu zure
buruari eta zerbait egiten hasi. Irakurtzen, idazten,
ariketa fisikoak egiten..., horrelaxe pasatzen nuen
ziegan eman beharreko denbora. Espetxean egunak
bukaezinak izango direla iruditzen zaio jendeari,
baina han ere orduak pasa egiten dira. Horrez gain,
kanpotikiristen zaizkizun gutunei eta telefono deiei

ahalik eta zukurik handiena ateratzen saiatzen zara;
oso garrantzitsua da indar hori kudeatzea. Bestalde,
zure buruarekin egoten ikasten duzu espetxean.
Komunikazio zurrunbilo batean sartuta bizi den
gizarte honetan, jende askok ez dakibere buruarekin
bizitzen eta espetxeak horixe erakusten du.

Espainiako espetxeetan, bestalde, konfrontazio
eta tentsio giro handiagoa egoten da funtzionari
eta euskal presoen artean. Frantzian baino gorroto
handiagoz hartzen gaituzte.

Gazte-gaztea zinela joan zinen etxetik, zer-
gatik erabaki hura?

Gaztaroa galdu dugula esaten du zenbaitek. Nik ez
dut ezer galdu izanaren sentsaziorik; beste modu
batera bizitu izan dudala baizik. Oso garbi nituen
ideiak eta nire bizimodua hartutako erabakiaren
ondorioa izan da. Sakrifizio moduan baino gehiago,
konpromisoaren ondorio gisa hartu dut. Gainera,
nahiz eta beste modu batean izan, bizitzak aurrera
jarraitzen du.

Ttotto osabaren heriotza izan zen, zalantzarik
gabe, momenturik gogorrena. Osabari agur esan
ezina oso latza izan zen. Horregatik, atera nintzen
egunean bertan pasa nintzen hilerritik, azken agur
hori ematera.

Etorkizunera begira, zeintzuk dira zure
asmoak?
Oraindikezdutburuahorretanjarri. Elkar goxatzeko
eta zaintzeko garaia dugu etxekook eta horretan ari
gara buru-belarri. Lasai hartu nahi dut guztia; bai
bizitza eta baita militantzia bera ere. Euskal Herria
bizitzen ari den momentua ondo ezagutu behar dut
lehendabizi. Lanean jarraitzeko agindua ematen dit
barruak, baina zerbait eskaini ahal izateko, errealita-
teaezagutu behar dutaurretik. Informazioren gizarte
honetan, datu asko iristen da inguru guztietatik eta
hori guztia kudeatzeko denbora behar dut orain.
Errealitate horri lotuta, ekainaren 2leko Gure
Esku Dago-ko ekitaldian egoteko aukera izan nuen.
Espetxebarruan jasotzen duzu horrelako ekitaldien
berri, baina oso ezberdina da bertatik bertara bi-
zitzeko aukera izatea. Jendeak transmititzen duen
indarra berriro ere sentitzea ikaragarria izan da
niretzat. Bultzada hori modu egokian bideratzen
asmatu behar dugu orain.

ZIZURKIL HERRIZ HERRI

Harrera
£OXoa

Ekainaren éan atera zen Ander
Monterrosoko espetxetik. Egun
horretan bertan jaso zuen
herrikideen lehen harrera.

"Erabateko ezustekoa izan
zen niretzat. Eguna emozioz
betea zihoan eta ekitaldi hark
oilo-ipurdia jarri zidan. Arrebek
dantza egin zidaten momentu
hori, esaterako, ez dut inoiz
ahaztuko. Ez naiz berez oso
omenaldi zalea; omenaldirik
onena jendeak lana egitea eta
konpromisoak hartzea dela
iruditzen zait, baina emozioen
aldetik oso ekitaldi indartsua
izan zen Zizurkilen eskaini
zidatena, intentsitate handikoa’,
adierazi du.

‘ ‘ Umetzeko

arriskua ekartzen
du espetxeak; dena
eginda daukazu eta
ordutegiak finkatuta
daude. Horri aurre
egiteko, diziplina
ezarri behar diozu
zure buruari”

‘ 6 Eskerrak eman

nahi dizkiet inguruko
guztiei, eman didaten
babesagatik. Baita
familiari laguntzen
aritu diren guztiei
ere”

HERRIZ HERRI ASTEASU

Nerea Linazasorok gertutik ezagutzen du Nepal eta haurrentzako harrera etxe bat eraikitzen
laguntzen ar1 dira bertan. Asteasuarrek elkartasuna erakutsi dute ekimenarekiko.

Asteasu eta Nepal, elkarlanean

‘ 6 Pena da

nepaldarrek
lurrikaren ordaina
jasan beharra”

. gy i TN
X Uc:l‘:; mo'tozerrarekm,
i e

Laguntza

m Ekimena diruz lagundu
nahi duenak, La Caixako
ESO7 2100645468
0200060899
kontu-korrontean egin
dezake diru-sarrera.

m Nepaldar festaren
argazkiak lturri-Ondo
jatetxean jarri dituzte
salgai.

Nola egin zenuten Nepal herriarekin harre-
mana?
Orain 22 urte senarra eta biok Indiara eta handik
Nepalera joan ginen. Izugarri gustatu zitzaigun
herrialdea eta nepaldarrak oso jende atsegin eta
abegikorrakiruditu zitzaizkigun. Berriz bueltatzeko
gogoz geratu ginen eta orain hiru urte itzuli egin
ginen bi semeekin batera. Gure asmoa mendian
trekking bat egin eta herrialdea ezagu-
tzea zen, baina haraino gindoazenez,
nepaldarreilaguntzeko ekintzaren bat
egitea pentsatu genuen. Hala, Internet
bidez, hango haurren harrera etxe
batekin jarri ginen harremanetan
eta Asteasuko eskolan, Amasa-Vi-
llabonako Erniobea institutuan eta
Tolosako Hirukiden diru-bilketa
eginda, etxe hartan ura jartzeko
deposito eta bonbak erostea lortu
genuen, baita etxerako hainbat ma-
terial ere. Geroztik, Uday izeneko
nepaldar mutil batekin harremana
mantendu dugu eta harrera etxe
hura utzi ondoren, Katmandutik
kilometro gutxira dagoen Panauti
herrixkan beste harrera etxe txiki bat sortzen

ari da. Ekimen hori aurrera eraman dezan, Udayri
laguntzen ari gara orain.

Etxe horietara boluntario asko joaten da umeei
ingelesez hitz egiten erakutsi edota etxean bestelako
lanak egiten laguntzera. Oso aukera polita da gaz-
teentzat, ikasketak bukatu ondorenean, esaterako.

Zer nolako harrera etxea izango da?

Hango bizimoduak behartuta, etxea sarritan aldatu
behar izaten dute nepaldarrek eta egoera oneko
harrera etxe bat egitea bururatu zitzaigun, haurrak
hazten direnean, gazteei ofizioak erakusteko aukera
emangodiena.Izan ere, askotan umeei erakutsiarren,
helduagoak kalean geratzen baitira. Mendi aldeko
herrixkak oso pobreak dira eta bertako umeak
jaisten dira batik bat herrietako harrera etxeetara.
Hemen garai batean bezala, herrietara joateko ez
daukate kotxerik. Mendietako herrixketatik oinez
joaten dira umeak eskolara eta batzuk ez dituzte
bidali ere egingo.

Berrikiizan dasenarrabertan, harrera etxe berria
bideratzeko hainbat bilera egin baitute han. Jendea
laguntzeko prest azaldu da eta aurrera egingo du
ekimenak. Uday laguna, gida da eta jende asko
ezagutzen du. Nepalgo azken lurrikaren ostean,
jende askoren laguntza jaso du.

Nerea Linazasoro Elizmendiko baratzean, Nepalgo errezo banderatxoz inguratuta.



Nola eragin zuen Panautin azken lurrika-
rak?
Herrian, etxe asko pitzatuta egon arren, haietako
asko ez da erori. Hala ere, jende asko etxerik gabe
geratudaetasenarrabertarajoan zenean motozerra
eramateko eskatu zioten, mendiko enborrak moztu
eta negua pasatzeko txabolak eraiki ahal izateko.
Mendian, berriz, goserik ikusi ez zuela esaten zuen,
baina ezzegoen etxe bakar bat ere zutik. Inguru polita,
baina gogorra da. Hemengo parajeak berde eta polit
mantentzeko euriabeharbada,han mendihandieta
dotoreak izateko salneurri garestiagoa ordaintzen
dute; lurrikarak, esaterako. Pena da nepaldarrek
lurrikaren ordaina jasan beharra.
Komunikabideek oihartzun handia eman zioten
lurrikarari gertatu zenean, baina senarra hiru aste
geroago joan zen eta oraindik ere egunero jarraitzen
zuten erreplikek.

Elkartasuna

Nepalgoherriarielkartasunaerakutsiz, festaantolatu
zuten Asteasun joan zen ekainaren 19an. Haurren-
tzako korrika lasterketa, ipuin kontaketa, bi saskiren
zozketa, afari nepaldarra nahiz Haritz Mujikaren
bertso saioak osatu zuten egitaraua. “Ordizian 60
nepaldar bizi da eta haietako lau etorri ziren ber-
tako janaria prestatzera. Dal bhat platera prestatu
ziguten, urte guztian zehar eguerdiz nahiz gauez
jaten dutena: arroza, dilista-purea, barazkiak eta
hango saltsak. Samosaizenekojakiak ere oso harrera
onaizan zuen”. Larraulgo aterpetxeko sukaldea utzi
zieten afaria prestatzeko eta Nepalgo banderatxo
eta musikarekin girotutako udaletxeko arkupetan
bildu ziren afaltzera.

Antolatzaileak gustura geratu ziren herritarren
erantzunarekin eta eskerrak eman nahi dizkiete
Asteasuko Udalari, herriko komertzio nahiz taber-
nei, festa antolatzen lagundu zuten bolondrese;,
Haritz Mujika bertsolariari nahiz Idoia Sanchez
ipuin kontalariari. “1000 euro jaso genuen denera
eta diru hori, guzti-guztia, harrera etxea osatzen
laguntzeko bidaliko diegu. ONG askok mesfidantza
sortzen dute gizartearengan. Guk lortutako guztia
bertara bideratuko dugula ziurtatzen dugu’, azaldu
duNereak. www.helplinenepaweebly.com gunean
etxea osatzeko pauso guztiak jarraitu ahal izango
dira, argazkiak ikusi nahiz dirua zertan gastatzen den
jakinaraziko da. Facebook kontuak: Helplinenepal
/ Uday Banjara.

ASTEASU HERRIZ HERRI

R k i
Pala txapelketako finalistak.

Santamana jaiak 2015

10:30 Santamanako XV. Kros igoera.

16:30 Santamanako XX. Mus txapelketa.
15:45-16:15 Izen-ematea.

Oharra: Orduz kanpo ez da izen-ematerik
onartuko eta bikoteko kide batek gutxienez
herritarra izan behar du.

17:00 Haur jolasak.

Ondoren, Txupinazoa.

21:00 Herri afaria.

Cauean, Laja Il eta Narbaiza trikitilariak.

Uztailak 18, larunbata

11:00 Meza nagusia.
Ondoren, hamaiketakoa.
13:00 Herri kirolak bertako gazteen artean.

Ondoren, bertsolariak: Irazu eta Pefiagarika-
no. Trikitilariak: Izer, Alabier eta Lutxurdio.
17:30 Kalejira.

Gauean, Izer, Alabier eta Lutxurdio.

11:30 Meza nagusia.

Ondoren, herrikirolak. Aizkolariak: Olasagas-
ti, Alkizalete eta Alberdi. Harri-jasotzaileak:
Imanol Illarramendi (Kortaberri) eta Jon
Ander Maiza.

Ondoren, trikitilariak: Laja eta Larranaga.
18:00 Desapiyua.

Bi herritar talde eta Astigarragako neska
taldea elkarren aurka. (15 minutuko saioak
500 kiloko harriarekin).

Afalaurretik Tranpazuloren jaitsiera.
Cauean, Laja eta Larraniaga trikitilariak.

Gipuzkoako

w Euskara Zuzendaritza

Foru Aldundia

EUSKO JAURLARITZA

GOBIERNO VASCO

Hezkuntza, Hizkuntza Politika
eta Kultura Sailak
(Hizkuntza Politikarako Sailburuordetzak)
diruz lagundua

2015eko uztailaren 3a

HERRIZ HERRI

AMASA-VILLABONA

Sagarrondotik, Oinkariren
ikuskizun berria taularatzear

Sagarrondo baten bizitza irudikatuko du Oinkari dantza taldeak uztailaren 11n Villabonako Olaederra
kiroldegian aurkeztuko duen Sagarrondotik dantza itkuskizun berriak.

da Sagarrondotik, Oinkariko

nagusien taldeak beharrean,
14-15 urteko 35 dantzarik parte
hartuko dutena. 7 mutil eta 28 neska
arituko dira taula gainean eta urte
guztian ikasitako onena erakutsiko
dute jendaurrean.

‘Itsasoaren emazteak’ aurreko
ikuskizunean bezala, oraingo ho-
netan ere Agurtzane Intxaurraga
aktorea (HIKA teatroa) emanal-
diaren zuzendari nahiz gidoilaria
da. Berarekin batera, Eneko Gil eta
Noemi Viana dantzari garaikideek
(Anakrusa dantza konpainia)
osatu dituzte emanaldiko koreo-
grafiak. Eneko Arteaga Oinkari
dantza taldeko arduradunak
azaldu duenez, antzerki nahiz
dantza profesionalean, goi mailan,
punta-puntan lanean ari dira hi-
rurak ere. Ez da abiapuntu makala,
beraz. Ikuskizun berriaribegira, bi
erronka nagusi dituztelajakinarazi
duEnekok: dantzariekin sorkuntza
eta interpretazioa lantzea. “Dan-
tzari gazteek sorkuntza prozesu
osoa gertutik ezagutzeko aukera
izan dute eta intrerpretazioa
lantzen ere berebiziko lana egin
dute. Dantzari horietako asko Oin-
kariren nagusien mailara igaroko
da laster eta etorkizuneko proiek-
tuetan parte hartzeko, haientzat
pauso garrantzitsua izan dela uste
dut; ikuskizun hau osatzerakoan
konturatu egin baitira zer nolako
diziplina eskatzen duen horrelako
emanaldiak aurrera ateratzeak’,
azaldu du. Prozesu gogorra izan
da dantzari nahiz ikuskizuna
koordinatu duen Enekorentzat,
baina egindako lanaren fruituak
jasotzear direla, ahaleginak merezi
izan duela uste du.

lkasturte amaierakosaioaizango

EZBERDINA ETA
BERRITZAILEA

50 minutu iraungo du ikuskizunak
eta argi dotorez argiztatutako
eszenatokian audio bidezko mu-
sika entzungo da, garai hauetan
baliabideak urriagoak direnez,
aurrekontuak ez baitu musikariak
zuzenean aritzeko adina ematen.
Hala ere, esperimentu berri mo-

6 ‘ Ikusleei zirrara

sortuko die dantzari
gazteen jardunak

duan hartu dute Oinkariko kideek
esperientzia eta irrikitan daude
zuzeneko emaitza eskaini nahiz
ikusteko. “Oso emanaldi polita
izango da, ezberdina, berritzailea.
Ikusleek ez dute ohiko dantza
klasikorik ikusiko taula gainean
eta zirrara sortuko die dantzari
gazteen jardunak’, aurreratu du
Enekok.

Sarrerak, 6 eurotan salgai daude
www.kutxasarrerak.com gunean
edota Villabonako Amasa kafe-
tegian.

IKUSKIZUNA,
HITZETAN
LABURBILDUTA

Sagarronditik begira dabiltza
Oinkariko neska mutilak.
Sagarraren zaporea izango ote

du
hortaz gure ikuskizunak?
SAGARRONDOTIK

Sagarra jo! sagarra jan! sagarra
osk!
Paradisuan dabiltza bekatu
bizian
gorriaren gorriz aztoratuta
sagarrak.

Eta haien barruan ase ezinda
harrak.

Sagarraren ondoko itzalean,
aulkia gazteen belarrietan,
txorien txirulia

zuen altzoan sagar botila.

Norentzat ote da dantzatxu
hori?

Sagarra jo! sagarrak bildu!
sagarrak jan!

SAGARRONDOTIK
neu ere gorritzen naiz
zuek dantzan ikustean.

Uztailak 11, J
larunbag,

22:30,
Amasa-Villabona.
Olaederra kiroldegia.

-

Negarra eragiterainokoa

‘ltsasoaren emazteak, aurreko
dantza ikuskizunaren hamalau
emanaldi eskaini ditu Oinkari
dantza taldeak dagoeneko Gi-
puzkoa eta Bizkaian barrena batik
bat, eta izugarrizko arrakasta izan
du kostaldeko herrietan bereziki,
ikusleei negarra eragiterainokoa.
“Itsasoa gertutik bizi(tu) dutenei
barru-barrurainoiristen zaie ema-

naldia’ aitortu du Enekok. Hala
ere, emanaldia ez da nahi zuten
leku guztietara iritsi, hainbat an-
tzoki txiki geratzen baitziren saioa
eskaini ahal izateko. Ondorioz,
emanaldia egokitzeko saiakeran
ari dira dantzari kopurua murriz-
tuz eta itsasontzia irudikatzen
duen plataforma eszenatokitik
kenduz.




TOKIAN TOKIKO, GARAIAN GARAIKO

ENEKO MAIZ, INIGO ETA AITOR IRISARRI
VILLABONA ETA ADUNA

Villabonako Santio txapelketako pilota torneoak
bideratzen ari da Behar-Zanako hirukotea.

Zer moduz abiatu dira torneo-
ko partidak? Pasaka modalitatea
besteak baino atzeratuxeago, baina
ondo. Martxan dira denak.

Lau modalitate ezberdin joka-
tzen ari dira... Zer moduzko
erantzunaizandute?Eskuzbinaka
nagusien afizionatu mailakoa, pala
gomaz binaka, frontenis banaka eta
pasaka binaka. Pasaka modalitate
berria da hemen, iaz hasi ginen zer
edozerberria egin nahian. Teniseko
sarea erdianjarrita jolasten da, pilota
alde batetik bestera pasaz. Txapel-
ketako modalitaterik bereziena da,
oso gutxi jolasten baita inguruan.
Gainerakoan eskuzkoak izaten du
erantzunikonena. Frontenisean gero
eta gazte gehiagok ematen duizena
(20 pertsonak aurten) eta palan
txapelketara kanpoko jendea ere
etorri da (15 bikote aurten).

Motorraren

AZKAIN
Motoak [ANDOAIN]
Ubilluts. 56 Pol. 12. 943 591 413

KARRIKA
Auto konponketa [ANDOAIN]
Ubilluts. 56 Pol. 10. 943 300 214

URPA
Autobusak [ANDOAIN]
666 489 010 (24 ordu)

943 305 050 (Garajea)

Noizetanonjokatzendiraparti-
dak? Frontenis eta pasaka txapelke-
takOlaederrakofrontoian. Frontenisa
astelehen, asteazken eta ostiraletan
16:30etatik aurrera. Pasaka astearte
etaostegunetan 18:30etatikaurrera.
Palaetaeskupilotatxapelketa, berriz,
Bearzanapilotalekuan. Palaastelehen
eta asteazkenetan eta esku pilota
astearte etaostegunetan 18:30etatik
aurrera. Pasaeran jende dezente
geratzen da partidak ikustera, baina
oraindikherritaraskok ezdakitorneo
honen berri. Santioak arte arratsal-
deroizango dapilota partidarenbat
herrian. Batzuetan, egun berean bat
baino gehiago ere bai.

Santio festen baitan jokatuko
dirafinalak.Noiz? Pasakaetafron-
tenisa uztailaren 24an 16:30etatik
aurrera. Pala eta eskuzkoa uztailaren
28an 18:00etatik aurrera.

KARROZERIA

Elbarrena auzoa. 7. Industrialdea
943 693 046 - Faxa: 943 694 310
8 eta 9 pabilioiak - 20150 Aduna

Bengoetxea
oeskola

Ikastaro trinkoa
Lortu teorikoa bost egunetan

Andoain 943 594 406
Villabona 943 690 057

|kastaro trinkoa
Lortu teorikoa bost egunetan
Agustin Leiza, 11 — 20140 Andoain
= Faxa: 943 300 604

Industrialdea, 16 — 20170 Irura

PIL-PILEAN

PILI OTAEGI
LARRAUL

Larraulgo Ekomuseoko kide da Pili Otaegi. Ogia egiten ikasteko ikastaro ezberdinak eskaini
izan ditu bertan, besteak beste.

Etxeko ogia

Osagaiak

M 1000 gr. irin.
M 400 gr. ur epel (31°-39° artean).

W 25 gr. gatz.
M 60 gr. legami prentsatu.

Pausoak:Bostetazazpi orduarteko prozesuabeharizaten daogialegami
naturala erabiliz (orantza edo berantzagia) egin ahal izateko. Errezeta
honek eskaintzen duen prozesua, ordea, errazagoa da, praktikoa eta era
berean osasuntsua. Gainera, ez da inolako makina berezirik behar.

Ura epelduta dagoenean, legamia erantsi (gozotegi askotan aurki
daiteke) eta bertan desegin behar da. Ondoren gehituko diogu irina,
pixkanaka. Irin guztia gehitu aurretik bota behar zaio gatza. Pixkanaka,
eskuekin landuz, orea sortuko zaigu. Orea eskuetara eransten ez den
arte jarraitu behar da lantzen. Bola moduko batean batuta dugunean,
zapi batekin estali eta lehendabiziko irakinaldia egiten utzi behar zaio.
Tenperaturaren arabera denbora gehiago edo gutxiago beharko du
oreak bikoizteko. Eguzkitan uztea izaten da onena, azkartu egiten baitu
prozesua.

Lehen irakinaldia amaituta, orea labanarekin zatitu eta berriro landu
behar da irinarekin zikinduz. Haizea ateratzea da helburua. Aurrez
olioztatutako ontzietan jarri eta, zapiz estalita, bigarren irakinaldia egiten
utzi behar zaio oreari. Berriro tamaina bikoiztu duenean, azalean ebakiak
egin behar zaizkio, labean leher ez dadin. 200°tara berotutako labean
sartu, 30 minutuz eduki. Garrantzitsua da beste ontzi batean ura jartzea,
ogiak egin bitartean hezetasuna izan dezan eta azala oso gogorra gera
ez dadin. Labetik ateratakoan, ontzitatik atera, buruz behera hozten utzi
eta jateko prest egongo da ogia. On egin!

ZABALAGA

TAILERRA

AUTOMOBILAREN
MEKANIKA OROKORRA

Tel.: 943 300 169
Ama Kandida
DENAC industrialdea,
203 Pabiloia. 20140 ANDOAIN

TRANS-ERNIO-
GIPUZKOA

Tel.: 943 69 60 61 Faxa: 943 69 61 79

Urtaki industrialdea. 40. pabiloia
20150 ADUNA (Gipuzkoa)

Postontzia

LEIRE ZUBELDIA ETA ALAITZ ORMAZABAL:
Bl GAZTE EREDUGARRI UDALGINTZAN

Urte honen bukaeran, edo berriaren hastapenetan, Zizurkilen liburutegi
berriazabalduko dugu. Proiektuederetaitxaropentsu honekezluke argirik
ikusiko, Bilduren korporazioko bi zinegotzi gazteren bultzada, dedikazio
eta grinarengatik ez balitz. Leire Zubeldia eta Alaitz Ormazabal, zein
baino zein, eskuzabalago aritu dira lau urte hauetan kulturarekiko duten
konpromisoa berretsiz. Eta horregatik, txoko honetatik eskertu nahi diet,
beraien borondatez, eskaini duten ordu mordoa. Beren talde politikoko
kideengan grina, finantzaketa eta babes politikoa lortzeko egin duten
borroka guztiagatik. Ez da erraza izan, izan ditugu bidean, tentsio-uneak,
bainadenakmereziizan du, gure herrira, liburutegiabezalako prestigiozko
azpiegitura bat lortzeko helburuan. Orain, biek, Udaletik kanpo lanean
jarraituko duzuelabadakit, baina eskerrikasko Udalean egindako lanagatik
eta zorte on! lkusiko dugu elkar herrian antolatzen diren zenbait kultur
ekimenetan, eta nola ez liburutegiaren inaugurazioan!

Hau publiko egitea erabaki dut, herritarrek honen berri izan dezaten
nahi dudalako. Politika,hain prestigio gutxiko jarduera bihurtu den
honetan, bi neska hauek eredugarri iruditzen zaizkidalako. Euro bakar
bat kobratu gabe, orduak eta orduak eman dituztelako beren herriaren
zerbitzuan. Hori herritarrek jakin behar dute, askotan kritika txarrak
besterik ez baititugu entzuten politikagintzan ari direnentzat! Gazteak,
emakumeak, talentu handikoak eta eskuzabalak, halakoak izan ditugu
kulturan lau urtez lanean, Leire eta Alaitz. Mila esker!

Jakin dut urrats garrantzitsuak eman dituzuela biok zuen bizitza per-
tsonalean, zorte onena opa dizuet bioi eta zorionak!

Arantxa Zabala, Zizurkilgo liburuzaina

San Juan sua
AMASA-VILLABONA

Ekainaren 23an, ohi denez, San Juan sua piztu zuten Errebote plazan.
Oinargi eta Oinkari dantza taldeetako kideek herriko txistulari, triki-
tilari nahiz Eresargi abesbatzako kideen doinuekin batera, San Juan
dantza, fandangoa nahiz arin-arina eskaini zituzten suaren bueltan,
urteko gaurik motzenean. Plaza herritarrez lepo bete zen, suaren
goxotasunean udari ongi etorria eman eta urteko gertaera txarrak
garretan erretzeko. Haur eta gaztetxoak ere gustura ibili ziren, suaren
inguruan salto eta jauzi.

R. Arregi Kazetaritza Sariak

ANDOAIN

Ekainaren 27an, larunbata, euskal kazetarigintzan erreferentzia nagusi
den Rikardo Arregi Kazetaritza Sariko irabazleak saritu zituzten Bastero
Kulturgunean. Epaimahaiak, Goienako kazetari Julen Iriondori eman
zion sari nagusia eta kazetari berriarena, berriz, Berria egunkariko
Samara Velteri. Bi aipamen berezi egin zituzten aurtengoan: Mikel
Ibargoien Gaur 8 hedabideko eta Inigo Astiz Berria egunkariko ka-
zetariei eskainiak.

San Millango ikasleen bisita
ZIZURKIL

Zizurkilgo San Millan eskolako bost eta seigarren mailako ikasleak bisitan
etorri ziren ekainaren 17an Aiurriko erredakziora. Goizean goiz abiatu
ziren eskolatik eta trenez gerturatu ziren Andoaingo Arantzibia plazan
kokatutako egoitzara. Aiurriko langileen eskutik paperezko aldizkaria
nahiz digitala nola egiten den ezagutzeko aukera izan zuten gazteek, bi
irakaslek lagunduta. Bisitari amaiera eman aurretik, taldeko argazkia
atera zuten bisitari gazteek atarian.

STOP

LiBURUDENDA

Agustin Leitza, 27 - 943 591 603 - ANDOAIN

2

Paixine jatelxea
=y

GURE BEREZITASUNA:
Euskal sukaldaritza eta etxeko postreak
Errementari,1 - ASTEASU - Tel.: 943 69 10 25

Aiurri 454




AzKartasun proba
ZIZURKIL

Zizurkilgo Aretabaserriko belardietan Gipuzkoako azkartasuneko sega
txapelketa burutu zen ekainaren 21ean. Guztira zortzi segalarik hartu
zuten parte gizonezkoen mailan eta lau kirolarik emakumezkoenean.
Emakumezkoek 50 metro karratuko bina sail moztu behar izan zituzten
eta gizonezkoek 100 metroko bina sail. Bi txandatako denborak batuta,
Alatzne Etxaburuak eta Igor Esnaolak lortu zituzten denbora onenak,
modu horretan iaz lortutako garaipenak errepikatuz. Partaideak eta
denborak: www.aiurri.com.

Irunberriren alde
ANDOAIN

Herriko tabernen auziaren baitan, 107 herriko taberna itxi eta estatuaren
menpejartzeaerabaki du Auzitegi Nazionalak. Beterri- Aiztondo mailan,
Andoaingo Irunberri eta Amasa-Villabonako Iratzar elkarteengan era-
gin zuzena du eta hartutako erabakia salatzeko, mobilizazio asteburua
antolatu zuten ekainaren 27 eta 28an. Irudian, Irunberriko hainbat kide
Andoaingo Kale Nagusiko elkartearen atarian ageri dira. Ehun herritar
baino gehiago bildu zen bertan ‘Trunberri ez itxi’ aldarrikatzeko.

IRUDI BIDEZ HAMABOSTEAN BEHIN

Anoetako festa handia
BETERRI-AIZTONDO

Gure Esku Dago ekimenak antolatuta, egun osoko jaia burutu zen
ekainaren 21ean bost hiriburuetan. Donostian bildu ziren gipuzkoa-
rrak; hantxe ziren, beraz, Beterri- Aiztondo bailarako kideak ere. Festa
nagusitu zen goizetik eta Donostiako bost zubi nagusiak batu zituen
oihal-kate jendetsua egin zen eguerdian. Anoeta estadio inguruetan
bildu ziren gerora Donostiara hurbildutako gehienak, egun osoko festa
antolatu baitzen bertan. Arratsaldeko seiretan abiatu zen estadioko
ekitaldi nagusia. Kronika eta argazkiak: www.aiurri.com.

Julen Lopetegiri omenaldia
ASTEASU

Ekainaren 20an omenaldiberoa prestatu zieten herritarrek Julen Lopetegi
asteasuarrari Aitz-Ondo elkartean. Elkartea jendez lepo bete zen, 2014
urteaz geroztik FC Oportoko entrenatzaile denari esker-oneko ekitaldia
eskaintzeko. Realean atezain gisa trebatu zenak, ibilbide luze eta oparoa
egin zuen futbol talde ezberdinetan: Besteak beste, Real Madrid, Castilla,
Las Palmas, Bartzelona edota Logronies taldeetan. Jokalari gisa ez ezik,
selekzionatzaile eta tekniko lanetan ere ibili da.

TXERRIKIEN
BANATZAILE ETA
EKOIZLEA
ENPRESEN ZENTRUA. Ama Kandida, /g
307. Moduloa ANDOAIN. = 943 592 923

www.ormaki.net

Baserriko haragia

Urdaitegi berezia
Bulandegi bidea, 1. ZIZURKIL
943 69 62 42

2015eko uztailaren 3a

Jaiotzak

Neith Pagola Perez
Ekainaren 18an, Andoainen

Nizar Haddady

Ekainaren 19an, Andoainen
Marec Irazusta Gallego
Ekainaren 19an, Andoainen
Josu Guirado Alkorta
Ekainaren 20an, Andoainen
Jesica Maria Fartais
Ekainaren 21ean, Andoainen
Serf Ahmed Dady
Ekainaren 24an, Andoainen
Oier Perez Yubero
Ekainaren 26an, Andoainen
Aratz Torres Martin
Ekainaren 26an, Andoainen
Naomi Urrutia Valdez
Ekainaren 27an, Andoainen

Unax Rezola Aranalde
Ekainaren 20an, Adunan

Heriotzak T

Manuela Tobajas Balsera
Ekainaren 15ean, Andoainen

Agueda Ropero Godoy
Ekainaren 24an, Andoainen
Benito Martin Sanchez
Ekainaren 17an, Zizurkilen
Jose Beldarrain Agirre
Ekainaren 23an,
Amasa-Villlabonan

Merkatu txikia

Andoaingo Zumea plazako apar-
kalekuan dagoen marra alokagai,
Eroski behealdean. 607 32 58 94.

Larraulgo intxaurra salgai,

2'5 eurotan kiloa. Interesatuek deitu:

943 690 320 (Antselmo).

12-14 urteko neska saharar
batentzako bizikleta behar da
udan. Libre al daukazu bat bi
hilabetez? 658 720 735. Mila esker.

Merkatu txikian parte hartzea
050 erraza da, eta doakoa.
Emailez: diseinua@aiurri.com
Whatsapp bidez: 619 163 537

Aiurri 454

Andoain

ZORION AGURRAK GARAIZ BIDALI, URTEBETETZE EGUNA BAINO10 EGUN LEHENAGO WHATSAPPEZ: 619 163 537

ZORIONAK
LIDE

Ekainaren 2%9an 6
urte bete zenituen.
Muxu handi bat,
etxekoen partez.

ZORIONAK
Araitzek
uztailaren18an

3 urte beteko

ditu eta Efautek
abuztuaren 8an
urtetxo bat.
Zorionak etxekoen
partez.

Aduna

ZORIONAK ZORIONAK
Gure Haitz Ane Lépezek 2
neska polittak urte beteko ditu
dagoeneko uztailaren 31n.

urtebete egingo

du uztailaren 4an.
Zorionak politta ta
muxu asko denon

Zorionak sorgina,
eta egun zoragarria
izan dezazula!!
Zaku bete muxu

partetik. zuretzat! Etxekoak
Zizurkil Andoain
ZUZENKETA

ZORIONAK
Nahia Barandiaran
Conzalezek, gure
etxeko harribitxiak
ekainen 23an
lehen urtetxoa
bete zuen. Milaka
muxu etxekoen
partez.

Andoain /
Larraul

]

ZORIONAK
ERaut Berrueta
Aznarrek 3 urte
beteko ditu
uztailaren 27an.
Zorionak eta
muxu potoloak
aiton-amona eta
osabaren partetik.
Ondo pasa udal!
Andoain

ZORIONAK

Zorionak udan urteak betetzen
dituzuenoi, Adunako eskolako lagunen
partetik.

Aduna

ZORIONAK BIKOTE

Garazi eta Unai anai-arreba bizkaitarrek
4 eta 7 urte beteko dituzte uztailaren
8 eta 10ean. Zorionak bikote eta muxu
handiak Gernikara. Asko jolastu eta
ondo-ondo pasa! Etxekoak.
Amasa-Villabona

ONGI ETORRI
Ekainaren 20an, losu Guirado Alkorta
gure ttikia jaio zen. Ongi etorri eta muxu

ZORIONAK
Ekainaren 28an
Elisabet Gallo
Aizpuruak urteak
bete zituen.

Muxu handi bat
etxekoen partetik.
Zure lehengusu
Oihanak, ekainaren
28an, eta Ainarak
uztailaren 2an bete
zituzten. Zorionak
beraiei ere familia
guztiaren partetik.
Andoain

goxo pila etxekoen partez!

Andoain

Gerra Zibila 1936-1937:

ERRESISTENTZIAREN OROIMENA ETA AZTARNEN BILA

Aiurriko 453 zenbakian 1936ko
Gerraren inguruko auzolandegien
artikuluanezzenzegokion egitaraua
argitaratu. Ekintzen berri agenda
atalean irakur badaiteke ere, hara
hemen hainbat zehaztapen: "Aran-
zadi Zientzia Elkarteak, Asteasuko
Udalak, Adunako Udalak, Zizur-
kilgo Udalak eta Gipuzkoako Foru
Aldundiakelkarlaneanantolatutako
auzolandegia da. Gazteen forma-
zioa sustatzeaz gain, Euskal Herriko

oroimen historikoa berreskuratzea
du helburu.

18-30 urte bitarteko gazteei
bideratutako auzolandegia da;
gazteak auzolanaren dinamikara
hurbiltzea eta Euskal Herriko
oroimen historikoa berreskuratzea
helburu dituelako. Horrez gain,
euskara hutsean izango dela aipatu
beharra dago. Uztailaren 6tik 18ra
bitartean egingo da Asteasun,
Adunan eta Zizurkilen. Lehenengo

erresistentziaren gune izan ziren
hain zuzen ere Tolosaldeko hiru
herri horietako gatazka guneak
Gerra Zibilean.

Auzolandegian zehar, bisitak
eta hitzaldiak izango dituzte parte
hartzaileek. Bai bisitak eta baita
hitzaldiak ere, Aranzadi Zientzia
Elkarteko adituek eta beste elkar-
te edota erakundeetako adituek
emango dituzte”



AGENDA UZTAILAREN 3TIK AURRERAKO HITZORDUAK

LARUNBATA

Jaia
ZIZURKIL
Koadrilen eguna
Plazan, 11:30tik aurrera

Odol-
emaileak
1 ANDOAIN

O

18:30-20:30, Anbulatorioa.

Uztailak 14, asteartea.

I AMASA-VILLABONA

Abuztuak 28, ostirala.
18:00-20:30, Anbulatorioa.

Mendizaletasuna
I AMASA-VILLABONA (Aizkard)

Zuriza-Txipeta (2189m)-Kimboas
(2182m)-Zuriza.
Uztailak 12, igandea.

Gavarnie-Vignemale (3299m).
Uztailak 18-19.

B ANDOAIN (Euskalduna)

Oria bailararen itzulia. 5. etapa:
Otzaurte-San Adrian-Aizkorri
(1528)-Arranoaitz (878)-Aztiria.
Uztailak 5, igandea.

Pirinioetara irteera.
Uztailak 25 eta 26.

Azoka

1 ANDOAIN

Bigarren eskuko objektuen
azoka. Uztailak 4, larunbata.
10:00-14:00, Zumea plaza.

I AMASA-VILLABONA

Garagardo azoka, Irrintzi
elkartearen eskutik. Uztailak
16-19, Txermingo ikastola azpia.

Jaia
1 /IZURKIL

Koadrilen eguna.

11:30 Sagardo eta pintxo
dastaketa. Ondoren, Bukalai
dantza taldearen emanaldia.
14:00 Bazkaria (paella- jatea).
Ondoren, musika eta dantzaldia.

LARUNBATA
Azoka

ANDOAIN
Bigarren eskuko azoka
Zumea, 10:00-14:00

Gazteak

1 ZIZURKIL

Zizurkilgo Gaztezulok ekintza ugari antolatu du uda honetarako.
Atxulondo Kultur etxean kokatutako egoitzan bertan jaso daiteke
ekintza hauen inguruko informazio osatuagoa. Hona uztaileko egitaraua:

Uztailak 3, ostirala. Ginkana.

Uztailak 4, larunbata.
Patinetan bidegorrira.

Uztailaren 7tik 18ra, itxita.
Uztailak 21, asteartea. Boley.

Uztailak 23, osteguna.
Tirolinak Larraitzen.

Uztailak 24 eta 25. Parte
hartzea Villabonako festetan.

Entseguak

1 ZIZURKIL

Elbarrenako jaietako herri
emanaldirako ingurutxo dantza
ikasteko entseguak. Ostiraletan,
19:00etan Otafo ikastetxean.

Pilota

1 ZIZURKIL

Zimiterioko XIII. Eskuz
binakako pilota txapelketa.
Uztaileko larunbat arratsaldetan
kanporaketa partidak. Finala
abuztuaren 14an. Info zabalagoa:
www.aiurricom.

I ADUNA

XIl. Trans-Ernio pilota
txapelketa. Uztailaren
10ean hasiko da txapelketa
eta abuztuaren 8an jokatuko
dira finalak, 17:00etan. Aurrez
pilota eskolako nesken arteko
pala partida. Saski eder bat
zozketatuko da finalean.

I AMASA-VILLABONA

Abian dira Santio txapelketako
pilota torneoen partidak,

Behar Zana pilota taldearen
eskutik: Eskuz binaka nagusien
afizionatu mailakoa, pala gomaz
binaka, frontenis banaka eta
pasaka binaka. Santio jaiak bitarte,
Bearzana edota Olaederrako
pilotalekuetan, arratsaldero.

Deialdia

I AMASAVILLABONA

Oinkari dantza taldearen
2015-16 ikasturtean izena
emateko aukera zabalik

uztailaren 31 arte: harremanak@
oinkarieus / 660 139 380
zenbakira deituz (09:00-12:00)
edo whatsapp bidez /
Txermingo ikastolako ganbarako
bulegora gerturatuz ostiraletan
(18:30-20:00). Beharrezko datuak:
Dantzariaren izena, bi abizenak,
jaioteguna, telefonoa, helbidea,
herria eta sexua. Izen-ematearekin
batera 20 €-ko matrikula
ordaindu beharko da.

Behar-Zana pilota eskolan
izena emateko epea zabalik.
Eskuz, palaz, joko garbian zein
errebotean ikasi nahi duten
2009 urtetik aurrera jaiotako
neska-mutil orok izango du

ASTEBURUA

Jaia
AMASA-VILLABONA
Garagardo azoka
Txermingo ikastola azpi

HITZORDUAK

aukera. Interesa dutenek
beharzanapelota@gmail.con
helbidera idatzi edo 688 685
982 /600 375 352 telefono
zenbakietara dei dezakete.

Futbitoa

I AMASAVILLABONA

Santiotako futbito
txapelketako kanporaketak
Errebote plazan. Astelehen,
asteazken eta ostiral iluntzetan.
Finala Santioen baitan;

uztailak 24, ostirala.

Auzolandegiak
B ESKUALDEA

36ko Gerrak eskualdean utzitako
arrastoa aztertzeko auzolandegiak
antolatu dituzte Asteasu, Aduna
eta Zizurkilgo Udalek, Aranzadi
Zientzia Elkartearekin elkarlanean
eta Gipuzkoako Foru Aldundiak
lagunduta.

Horrekin lotuta, interesa duten
guztiei zuzendutako hitzaldiak
egingo dira eskualdean:

Uztailak 6, astelehena.
Matxinada frankistaren garaiko
testuinguru historikoaren
inguruko hitzaldia,

Karlos Almorzaren eskutik. 19:00,
Asteasuko udaletxeko aretoa.

Uztailak 9, osteguna.
‘Amantalek ixilean daramaten
Gerra' dokumentalaren emanaldia
eta Esti Riparen hitzaldia.

19:00, Zizurkilgo Atxulondo
Kultur Etxean.

Uztailak 16, osteguna.
Amaia Kowasch eta Gotzon
Bergerandiren hitzaldia.
19:00, Adunako udaletxeko
aretoa.

Uztailaren 13ko astean,
auzolandegiko kideek Zizurkilgo
Zarateaitzen egingo dituzten
lanak bisitatzeko aukera izango
da, goizez. Asteasuarrek, Alicia
Suso teknikariarekin joateko
aukera izango dute.

2015eko uztailaren 3a

AZKENA

Ekamaren 13an zabaldu zuten Asteasuko 1gerilekua, eta harekin batera, baita bertako
taberna ere. Mila Eizagirrek eta Mart Mar Chivitek hartu dute tabernaren ardura.

da iritsita, aisialdirako
l | aukera berria zabalik dago

Asteasun; irailaren 13ra
arte, irekita izango da Usarrabi
igerilekua. Goizeko 11:00etatik
iluntzeko 20:00etara, bainua hartu
eta belazean lasai egoteko aukera
eskaintzen du igerileku irekiak.
Eguraldia lagun, ehunka pertsona
gerturatu da dagoeneko Usarrabi
igerilekuaz gozatzera.

Igerilekua irekitzearekin batera,
taberna zerbitzua ere martxan
jarria dago. Mila Eizagirre eta
Mari Mar Chivitek hartu dute
zerbitzuaren ardura eta gustura
daude jasotako erantzunarekin.
“Dirudienez, terraza-gosez zegoen
jendea eta mugimendu handia
sortu da asteotan. Lehendabiziko
egunetan eguraldiak ez zuen
gehiegi lagundu baina, hala ere,
asteasuar asko animatu zen etor-
tzera. Eguraldia hobetzearekin

‘ ‘ Eguerdian,

ogitarteko asko
prestatzen dugu
igerilekuan
dabiltzanentzat, baina
bada menua edo
plateren bat jatera
gerturatzen denik ere”

batera, berriz, asko hazi da jende
kopurua’, azaldu du Milak.

ESKAINTZA ZABALA

Eguneko menuak, ogitartekoak,
plater konbinatuak..., eskaintza
zabala dute tabernan. Milak azaldu
duenez, “tabernako bi arduradu-
nok esperientzia luzea dugu sukal-
deko lanetan eta gustura ari gara.

Eguraldi onarekin, eskualdeko jende asko gerturatzen da igerilekura.

Aiurri 454

Eguerdi aldera, ogitarteko asko
prestatzen dugu eguna igerilekuan
pasatzeko asmozetorridirenentzat,
baina bada menua edo plateren
bat jatera gerturatzen denik ere’”.
Igerilekuen zerbitzua iluntzeko
20:00etan ixten baduteere, taberna
zabalik izaten dute; afari goxoak
eskaintzeko prest.

MUGIMENDU HANDIA
Ekaineko laugarren astean, eguz-
kiak bazterrak berotzearekin
batera, jendetza handia gerturatu
zen igerilekura: “Ezustekoa izan
da guretzat horrenbesteko mu-
gimendua izatea. Lanez gainezka
ibili gara, eta oso gustura gaude
erantzunarekin” Asteasuarrez
gain, eskualdeko biztanle asko
eta askok aprobetxatzen dute
igerileku irekiak eskaintzen duen
aisialdirako aukera. Horietako
asko, gainera, bidegorrian barrena
gerturatzen dirabertara, bizikletaz
edota oinez.

Hiru hilabetez luzatuko da
Asteasuko igerilekuen zerbitzua.
Eguraldiak laguntzen ez duen
egunetarako, eskaintza bereziren
bat egiteko asmoa dute Milak eta
Mari Marrek: “Umeentzako karta
jokoak edo bestelako ekimenenbat
antolatu nahiko genuke. Momen-
tuz, ordea, eguraldia ondo portatu
zaigu, eta ez dugu horrelakorik
egiteko astirik ere izan”.

Otorduetarako
tokia hartzeko

Igerilekuko tabernan otordu-
ren bat egin nahi izanez gero,
komenigarria da aurrez tokia
hartzea, eguraldionaegitenduen
egunetan bereziki. Telefonozen-
bakihonetaradeituzegindaiteke
erretserba:

670 906 417 (Mila)



Gure bezeroetako askok inplante
tratamenduei ekiteko dituzten
beldunrak azaltzen dizkigute.

Haatik, guktratamenduaren
segurtasuna edota bidearen pauso
eta zailtasunen berri ematen diegu.
Haiek, gure bezeroek, tratamendua
abian jartzeko konfiantza erakusten
digute.

Horrek irribarreakilantzen laguntzen
digu. Badakigu IRRIBARREak
ZORIONA sortzen duelaeta horixe
da eguneroko gure motibazioa.

Eskerrik asko gugan konfiantza
izateagatik.

Iceta Oleaga, Belen. Kolegiatu zbk: 893

